QORTI KOSTITUZZIJONALI

IMRALLFIN

S.T.O. PRIM IMBALLEF MARK CHETCUTI
ONOR. IMHALLEF GIANNINO CARUANA DEMAJO
ONOR. IMHALLEF ANTHONY ELLUL

Seduta ta’ nhar it-Tnejn, 20 ta’ Lulju 2020.

Numru 9

Appell Kostituzzjonali Numru 92/2014/1SM

Josephine Azzopardi fisimha proprju u
bhala prokuratric¢i tal-imsiefra Anna Maria
Saddemi, Patricia Anastasi u Greta Bartolo
Parnis; u b’dikriet tal-4 ta’ Awwissu 2016 il-
kawza tkompliet fisem Anna Maria
Saddemi wehedha

V.
L-Onorevoli Prim Ministru, il-Ministru tal-
Kultura, I-Gustizzja u I-Gvern Lokali, I-

Avukat Generali, [lum |-Avukat tal-Istat, u
Margot Debono Portanier

1. Dawn huma zewg appelli — wiehed tal-attri¢i Patricia Anastasi u -
iehor tal-Avukat Generali, llum I-Avukat tal-Istat — minn sentenza

moghtija mill-Prim’Awla tal-Qorti Civili fil-kompetenza taghha kostit-

uzzjonali fit-13 ta’ Novembru 2018 li sabet ksur tal-art. 1 tal-Ewwel
Protokoll tal-Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fundamentali [“I-Ewwel Protokoll”] (ghal-
kemm ma sabitx ksur ta’ disposizzjonijiet ohra invokati mill-attrici) u
tat rimedju ghal dak il-ksur. L-Avukat tal-Istat appella mir-rimedju u
mid-decizjoni dwar I-ispejjez gudizzjarji, u l-attrici appellat mir-
rimedju, ghalkemm ghal ragunijiet differenti. Ma sarx appell mis-
sejbien ta’ ksur ta’ drittijiet tal-attrici u langas minn dik il-parti tas-

sentenza fejn ma nstabx ksur.

2. |l-fatti li wasslu ghal din il-kawza huma dawn: [-attri¢i flimkien ma’
ohrajn awturi taghha kienet sub-direttarja (u llum hija direttarja) ta’
immobbli li kien fidejn il-konvenuta Debono Portanier bhala sub-
utilista. It-titolu ta’ sub-enfitewsi li kellha Debono Portanier intemm
fit-13 ta’ Gunju 2002 izda Debono Portanier baqghet toqghod fil-
fond. L-attri¢i u l-awturi taghha sejhu lil Debono Portanier b'ittra
Judizzjarja tal-20 ta’ Gunju 2006 biex troddilhom il-fond ghax
dehrilhom li ma kellhiex titolu biex tibga’ Zzommu, izda ghalxejn.
Imbaghad, bis-sahha tal-Att XVIII tal-2007 iddahhal l-art. 12A fl-
Ordinanza li tnehhi I-Kontroll tad-Djar [“Kap. 158”] li jaghti I-jedd lill-
ex-enfitewta jew ex-sub-enfitewta li jzomm il-fond b’titolu ta’ Kiri
minghand l|-ex-direttarju jew ex-sub-direttarju “bl-istess kera u tant I-
istess kondizzjonijiet applikabbli skont I-artikolu 12(2)(i), (ia) u (i) li

ghandhom japplikaw mutatis mutandis”.

3. Billi lill-attri¢i u lill-awturi taghha dehrilhom li dan kien bi ksur tal-jedd
taghhom ghat-tgawdija ta’ hwejjighom imhares tant l-art. 37 tal-
Kostituzzjoni u l-art. 1 tal-Ewwel Protokoll (u wkoll taht dispos-
izzjonijiet ohra li jharsu d-drittijiet fondamentali), fethu din il-kawza u

talbu illi I-gorti:

»(i) tiddikjara li bil-fatti hawn esposti gew vjolati d-drittijiet tal-
esponenti ghall-proprjeta ... u dan kif protetti kemm bl-artikoli tal-
Konvenzjoni Ewropea u kif ukoll tal-Kostituzzjoni ta’ Malta ris-
pettivament, u konsegwentement

»(ii) taghti dawk ir-rimedji kollha opportuni u effettivi inkluz jekk ikun
hemm il-ntiega li tigi dikjarata nulla jew inapplikabbli fil-kaz u in
ezami I-ligi, inkluz l-art. 12A tal-Kap. 158 tal-Ligijiet ta’ Malta in
parte jew in toto, u konsegwentement I-izgumbrament tal-
intimata Margot Debono Portanier mill-appartament inkwistjoni
jew li l-istess intimata Margot Debono Portanier jew l-aventi
kawza taghha ma jistghux jaghmlu uzu u / jew jiehu ebda
benefic¢ju mill-istess artikolu surreferit 12A tal-Kap. 158 tal-
Ligijiet ta’ Malta u / jew billi tillikwida dak il-kumpens jew just
satisfaction dovut lill-esponenti dan b’rizerva ghal-likwidazzjoni
fl-istadju opportun tad-danni sofferti minnhom bhala kon-
segwenza ta’ dan jekk ikun il-kaz.

»Bl-ispejjez ... ... ... «

4. L-ewwel gorti, wara li helset lill-Prim’Ministru u lilll-Ministru tal-Gust-
izzja, Kultura u Gvern Lokali mill-harsien tal-gudizzju, u ¢ahdet it-talbiet tal-
attri¢i ghal dikjarazzjoni ta’ ksur ta’ disposizzjonijiet ohra tal-Kostituzzjoni u

tal-Konvenzjoni Ewropea, qatghet il-kawza hekk:

»takkolji limitatament |-ewwel talba tar-rikorrenti ... u tiddikjara li I-
istess rikorrenti ...soffriet lezjoni tal-ewwel artiklu mal-Ewwel Protokoll
tal-Konvenzjoni u konsegwentement ukoll tiddikjara lill-artiklu 12A tal-
Kap 158 ma jistax jigi applikat fil-konfront taghha;

»takkolji t-talba tar-rikorrenti ... ghall-izgumbrament tal-intimata
Debono Portanier;

»tordna ghalhekk I-izgumbrament tal-intimata Margot Debono
Portanier mill-appartament ... ... ... ;

»takkolji t-talbiet I-ohra tar-rikorrenti proprio et nomine;

stikkundanna lill-intimat Avukat Generali biex ihallas lir-rikorrenti
proprio et nomine is-somma ta’ €15,000.00 bhala danni pekunjariji;

»tikkundanna wkoll lill-istess intimat Avukat Generali biex ihallas lir-
rikorrenti ... s-somma ta’ €5,000.00 bhala danni morali;

»illi finalment, il-kumplament tal-ispejjez ta’ din il-pro¢edura jingasmu
bejn l-intimat Avukat Generali u l-intimata Debono Portanier, fejn tal-
ewwel jaghmel tajjeb ghall-zewq terzi (35) mill-istess spejjez rimanenti
u tal-ahhar taghmel tajjeb ghat-terz (*/3) rimanenti.«

5. Sabiex ftfisser ir-ragunijiet li wassluha ghal din id-decizjoni l-ewwel
gorti ghamlet referenza ghas-sentenza taghha fil-kawza fl-ismijiet

Josephine Azzopardi et v. Prim Ministru et, rikors kostituzzjonali

numru 76/2014, moghtija dakinhar stess li nghatat is-sentenza
appellata, billi dehrilha illi I-konsiderazzjonijiet li jghoddu ghaz-zewg
kazijiet huma l-istess. Ir-ragunijiet moghtija f'dik is-sentenza, safejn

rilevanti ghall-appelli fil-kawza tallum, kienu mfissra hekk:

»llli permezz tal-proc¢edura in dizamina r-rikorrenti ged jittantaw
iwaqqghu I-ligi li permezz taghha I-intimati ged jokkupaw I-
appartament in dizamina, u konsegwentement ged jitolbu wkoll:

»e lli l-appartament in kwistjoni jigi ritornat lura ghandhom;

»e illi jinghataw ukoll kumpens in vista tal-ksur tad-drittijiet funda-
mentali taghhom;

»lkkunsidrat:

«illi fir-rigward tal-kera li r-rikorrenti kellha dritt ghaliha b’rizultat tal-
applikazzjoni tal-artiklu 12A tal-Kap 158, jinghad li din hi verament
baxxa meta paragunata mal-kera li I-istess appartament jista’ jgib fis-
sug hieles;

»illi jigi osservat ukoll li I-gaghda ekonomika tal-pajjiz illum hi ferm
differenti minn dik li kienet fl-1979 meta originarjament gew introdotti |-
emendi tal-Kap 158;

»illi in linea ma dawk I-emendi inkwilin li kien jikkwalifika fil-parametri
hemm stipulati kellhu d-dritt ta’ kirja wara li tiskadi I-koncessjoni
enfitewtika temporanja i jkollu;

»illi fir-rigward sussegwentement il-kera tizdied kull hmistax-il sena;

»illi jinghad ukoll li fdawk i¢-¢irkostanzi s-sid ma kellu |-ebda dritt
jiddeciedi xejn fir-rigward stante li l-awment kien wiehed awtomatiku kif
stabbilit statutorjament;

»illi di pit s-sid tgieghed ukoll fil-posizzjoni zvantaggjata li langas biss
seta’ jkun jaf meta kien ser ikun jista’ jirkupra I-proprjeta tieghu,

»illi ghalhekk il-qorti odjerna hi tal-fehma li |-piz li s-sid ... ged tintalab li
ggorr hu wiehed ec¢éessiv u sproporzjonat, u konsegwentement jikser
[-ewwel artiklu tal-Ewwel Protokoll fuq ¢itat mill-istess rikorrenti;

»Ikkunsidrat:
»Fir-rigward tal-intimati ...:

»illi din il-qorti ... tqis li fi procedura ta’ natura kostituzzjonali hu I-istat li
ghandu jgorr ir-responsabbilita ghall-ksur ta’ drittijiet fundamentali tal-
parti leza;

»illi minkejja s-suespost, in-natura tar-rimedju mitlub mir-rikorrenti ...
jista’ jwassal ghat-tnissil ta’ interess guridiku f'terzi persuni privati li
potenzjalment jigu affettwati b’tali rimedji jekk il-kaz kostituzzjonali
sollevat ikollu ezitu favorevoli ghar-rikorrenti;

»illi jirrizulta li dan hu proprju I-kaz fil-pro¢edura odjerna fejn it-tieni
talba tar-rikorrenti ghal rimedju ghall-allegat ksur ta’ drittijiet funda-
mentali jolgot direttament lil dawn I-intimati peress li r-rikorrenti ... ged
titlob fost I-ohrajn I-izgumbrament tal-intimati ... mill-appartament in
dizamina, jew li l-istess intimati jew l-aventi kawza taghhom ma
jibgghux jaghmlu uzu u/jew jiehdu benefi¢¢ju mill-istess artiklu fuq
riferit — I-artiklu 12A tal-Kap 158;

»illi in vista tal-premess ghandu jkun pacifiku li I-intimati ... ghandhom
l-interess guridiku mehtieg biex ikunu parti fdin il-pro¢edura u
jiddefendu |-posizzjoni taghhom fir-rigward,;

»illi konsegwentement ghandhom jigu respinti r-risposti kollha tal-
intimati ...;

»lkkunsidrat:
»Rimedju:

»illi  fdan ir-rigward issir referenza ghas-sentenza tal-Qorti
Kostituzzjonali fl-ismijiet Josephine Azzopardi et v. Onorevoli Prim
Ministru_et, datata 1-25 t'April, 2018, li fdan ir-rigward irriteniet is-
segwenti:

»“Tghid sew ir-rikorrenti illi I-likwidazzjoni tal-kumpens ghandha
timmira lejn resitutio in integrum biex ir-rimedju jkun shih u effettiv,
u ghal dan il-ghan ghandhom jinghataw kemm danni pekunjarji kif
ukoll danni non-pekunjarji;

»“Madankollu hu minnu wkoll illi I-artiklu 1 tal-Ewwel Protokoll ma
jiggarantix illi, meta ligi tkun saret biex tagdi htiega socjali ghall-
kontroll tal-uzu tal-proprjeta, is-sid ghandu jkollu dhul mill-pro-
prjeta dagskemm jirrendi s-suq hieles”;

»illi l-istess Qorti Kostituzzjonali indikata fil-paragrafu precedenti,
ghamlet ukoll elenku tal-fatturi relevanti li ghanhdom jittiehdu in
konsiderazzjoni ghal likwidazzjoni ta’ kumpens xieraq, u a skans ta’
ripetizzjoni inutili u dilungar bla bzonn din il-qorti tirreferi ghall-istess u
taghmilhom taghha;

»illi applikati I-istess fatturi ghall-kaz odjern, u wara li gieset i¢- ¢irko-
stanzi kollha tal-kaz, din il-qorti hi tal-fehma li I-kumpens ta’ hamest
elef euro (€5,000.00) bhala danni morali ghandu jkun xierag u
suffi¢jenti;

»illi di piu din il-gorti thoss ukoll li bhala kumpens ghal danni pekunjarji
soffert mir-rikorrenti ... l-ammont ta’ hmistax-il elf euro (€15,000.00)
ghandu wkoll ikun xieraq u suffi¢jenti.«

6. L-attrici appellat b’rikors tat-22 ta’ Novembru 2018 li ghalih |-Avukat
Generali, llum |-Avukat tal-Istat, wiegeb, b’appell in¢identali, fit-28 ta’
Novembru 2018 u |-konvenuta Margot Debono Portanier wiegbet fil-
21 ta’ Ottubru 2019. L-attici wiegbet ghall-appell inc¢identali fl-20 ta’

Dicembru 2018.

7. Ma sar ebda appell mill-konvenuta Debono Portanier u wkoll ma sar
ebda appell minn dik il-parti tas-sentenza fejn I-ewwel qorti sabet
ksur tal-art. 1 tal-Ewwel Protokoll. Is-sentenza appellata ghalhekk
issa hija res judicata fejn sabet ksur tal-art. 1 tal-Ewwel Protokoll
izda mhux ukoll ksur ta’ disposizzjonijiet ohra, u hija wkoll res

iudicata fejn tolqot lill-konvenuta Debono Portanier.

8. Nibdew bl-appell tal-attrici li tghid illi I-kumpens li tatha I-ewwel gorti
huwa ftit wisq u li jisthoggilha kumpens oghla. Dwar danni materjali
tghid illi I-kumpens moghti ma jgeghedhiex fil-pozizzjoni li kienet
tkun fiha li kieku I-ksur tad-drittijiet taghha ma sehhx: ma nghatatx
restitutio in integrum. Tippretendi li tinghata kumpens ghal danni
materjali mahdum fuq il-valur lokatizju tal-post b’sehh minn meta

ghalaq i¢-¢ens fl-2002.

9. L-Avukat tal-Istat wiegeb illi “ma ghandux jigi megqjus il-kriterju tad-
differenza bejn il-valur tal-fond vojt u I-valur tal-fond mikri” ghax “fil-
kazijiet li jmissu ma’ mizuri legittimi fil-gasam tal-akkomodazzjoni

soc¢jali, mahsuba sewwasew biex tigi mkattra |-gustizzja socjo-

ekonomika, il-kumpens li ghandu jigi moghti lis-sidien minhabba din
l-interferenza ghandu jkun angas mill-kumpens shih li seta’ kien
dovut kieku wiehed kellu jistrieh fuq l-indikaturi tas-suq liberu”. Ighid
ukoll illi I-kumpens moghti mill-ewwel qorti jagbel sew ma’ dak

moghti f'kazijiet ohra li jixxiebhu.

[l-qorti tibda billi tghid illi ma taqgbilx mal-attrici illi I-kumpens ghandu
jinhadem b’sehh mill-2002. Fiz-zmien bejn 1-2002 u |-2007, meta
dahal fis-sehh l-art. 12A tal-Kap, 158, l-attrici u l-awturi taghha
setghu fittxew li jizgumbraw lill-konvenuta Debono Portanier mill-fond
in kwistjoni minghajr l-ostakolu tal-art. 12A u ghalhekk, jekk tilfu xi
kera ghal dak iz-zmien, dan ma kienx b’konsegwenza tal-art. 12A li
ma kienx ghadu dahal fis-sehh izda b’konsegwenza tad-decizjoni
taghhom li ma ffittxux I-izgumbrament gabel 1-2007%. Ghalhekk ma

hu misthoqqg ebda kumpens ghal dan il-perijodu.

Din il-qorti langas ma tagbel mal-attrici meta din tghid illi t-telf li
attwalment garrbet minhabba d-dhul fis-sehh tal-art. 12A “jogrob is-
somma ta’ mija u tmienja u tletin elf, mitejn u erbghin euro
(€138,240) sa Awissu 2018 meta dahal fis-sehh Il-art. 12B [sc. tal-
Kap. 158] (€8,640 x 16)”. Ghalkemm huwa minnu il-valur lokatizju
tal-appartment tal-attri¢i gie stmat fl-ammont ta’ tmint elef, sitt mija u
erbghin euro (€8,640) fis-sena, dan il-valur huwa biss minn Gunju
2016 sa meta ngatghet il-kawza mill-ewwel qorti fis-sena 2018 u

mhux ukoll ghas-snin ta’gabel, i.e. mill-2007 sal-2016. Barra minn

Ara e.g. Josephine Azzopardi et v. Prim’Ministru et (rik. 75/2014), Q. Kost. 25 ta’ April
2018, para. 25.

12.

13.

hekk, kif inghad fil-paragrafu ta’ qabel dan, il-kumpens irid jigi
kkalkulat fuq hdax-il sena i.e. mis-sena 2007 sas-sena 2018, u mhux

fuq sittax-il sena kif targumenta I-attri¢i fir-rikors tal-appell taghha.

Fil-fehma ta’ din il-qorti d-danni li setghet garrbet I-attrici minhabba
d-dhul fis-sehh tal-artikolu 12A, minghajr ma jitqiesu fatturi ohra (li
sejrin jissemmew aktar il quddiem), jammontaw ghal madwar
wiehed u hamsin elf u mitejn euro (€51,200). Billi ma tressqitx xiehda
tal-valur lokatizju fiz-zmien qabel 1-2016, din il-qorti kellha bilfors
tistrien fuq ir-rapport tal-Perit Paul Buhagiar sabiex tiddetermina I-
valur lokatizju tal-fond bejn |-2007 sal-2016. Il-Perit Buhagiar xehed?
illi I-valur lokatizju tal-fond minn Gunju tal-2007 ’| hemm kien dak ta’
tliet elef, seba’ mija u hmistax-il euro (€3,715) fis-sena waqt li I-valur
minn Gunju tas-sena 2015 sa Gunju tas-sena 2016 kien ta’ erbat
elef u mitejn euro (€4,200) fis-sena. Imbaghad toqghod fuq ir-
relazzjoni tal-perit tekniku M’Louise Caruana Galea dwar il-valur
lokatizju tal-fond fGunju tas-sena 2016, li kien tmint elef, sitt mija u

erbghin euro (€8,640) fis-sena.

Minn dan kollu jirrizulta illi -ammont ta’ kera li setghet tilfet I-attrici
likieku l-artikolu 12A ma dahalx fis-sehh kien madwar wiehed u
hamsin elf u mitejn euro (€51,200)3, dejjem jekk tassumi illi kienet
sejra ssib tikri I-fond b’dak il-kera ghaz-zmien kollu relevanti u ma

kellhiex taghmel spejjez ta’ tiswijiet u manutenzjoni.

Fol. 141.
€29,720 (€3,715 x 8) bejn 1-2007 u [-2015; €4,200 fis-sena 2015-2016; €17,280

(€8,640 x 2) minn Gunju 2016 sal-2018: €29,720 + €4,200 + €17,280 = €51,200.

14. Biex jigi likwidat kumpens li jkun kemm xieraq u bizzejjed u wkoll

realistiku, ghandhom jitgiesu wkoll dawn il-fatturi:

Vi.

Vil.

viii.

l-iskop legittimu tad-dhul fis-sehh tal-artikolu 12A;

il-fatt li, meta tintwera htiega socjali ghall-kontroll tal-uzu tal-
proprjeta, hemm raguni valida ghala d-dhul mill-proprjeta ma

jkunx dagskemm jirrendi s-suq hieles;

il-fatt illi I-kera fis-sug m’huwiex bilfors tant fil-mija tal-valur
kapitali, kif jandmuh il-periti, izda kemm issib lil min hu kapaci u

dispost li joffri dagshekk;

il-fatt illi, meta sid ta’ proprjeta jikri taht id-disposizzjonijiet tal-
Kap. 158, huwa jinheles minn certi obbligazzjonijiet, bhal ma
hija I-obbligazzjoni ta’ tiswijiet, li normalment jintrefghu minn

sid-il-kera u li jistghu jkunu ta’ piz mhux traskurabbli;

il-fatt illi I-kera taht id-dispozizzjonijiet rilevanti tal-Kap. 158 tal-
jizdied kull tliet snin;
ic-Cirkostanzi kollha tal-kaz, fosthom ir-rimedju tal-izgumbra-

ment moghti mill-ewwel gorti;

l-istat ta’ inCertezza li l-attrici ilha fih ghal snin shah dwar meta

tista’ tiehu lura I-pussess ta’ hwejjigha;

it-tul ta’ zmien li matulu l-attrici u l-awturi taghha garrbu ksur
tad-drittijiet taghhom ghat-tgawdija ta’ hwejjighom;
il-kumpens moghti minn din il-qorti u mill-Qorti Ewropea tad-

Drittijiet tal-Bniedem f'kazijiet bhal dan.

15.

16.

17.

18.

19.

Wara li gieset dan kollu, din il-qorti tagbel mal-ewwel gorti illi I-

kumpens moghti huwa tajjeb u bizzejjed.

Nghaddu issa ghall-appell inc¢identali tal-Avukat tal-Istat. L-ewwel
aggravju jolqot id-decizjoni tal-ewwel qorti li tordna l-izgumbrament

tal-konvenuta I-ohra.

Ir-rimedju tal-izgumbrament ma jolqotx lill-Avukat tal-Istat; jolgot biss
lill-konvenuta l|-ohra li, izda, ma appellatx. Ghalhekk, ukoll jekk
jintlaga’ dan l-aggravju tal-Avukat tal-Istat, ma jinbidel xejn mid-dritt
tal-attri¢i li tesegwixxi s-sentenza safejn tolgot lill-konvenuta I-ohra
(bla hsara ghal dak li jghid, issa, l-art. 12B tal-Kap. 158), u jkun
ghalxejn li din il-qorti tkompli tqis dan I-aggravju. Ghalhekk ma hijiex

sejra tgisu aktar.

L-aggravju l-iehor tal-Avukat tal-Istat jolgot I-ispejjez tal-kawza. Ighid
illi, peress illi kien hemm talbiet tal-attric¢i li ma ntlagghux, I-ewwel
gorti ma kellhiex tordna li l-ispejjez jingasmu bejnu kwantu ghal zewg
ishma minn tlieta (%3) u |I-konvenuta Debono Portanier kwantu ghas-

sehem I-iehor minn tlieta (%/3).

L-attrici kienet talbet dikjarazzjoni ta’ ksur tad-drittijiet taghha mhux
biss ghat-tgawdija ta’ hwejjigha — talba li ntlaqghet — izda wkoll ghal
smigh xieraq u harsien minn diskriminazzjoni, kemm taht il-
Kostituzzjoni u kemm taht il-Konvenzjoni Ewropea; dawn it-talbiet
ma ntlagghux. Huwa minnu illi -ewwel qorti ma qisitx dan meta giet
biex tiddeciedi dwar l-ispejjez, u ghalhekk jixraqg illi dan l-aggravju

jintlaga’. Huwa minnu wkoll illi ma kellhiex tikkundanna lill-konvenuta

10

Debono Portanier thallas sehem mill-ispejjez, izda dwar dan ma sar
ebda appell. L-ispejjez tal-konvenuti li nhelsu mill-harsien tal-

gudizzju wkoll, strettament, kellha thallashom I-attri¢i.

L-art. 223 tal-Kodic¢i ta’ Organizzazzjoni u Procedura Civili jghid illi I-
gorti tista’ tordna li kull parti thallas l-ispejjez taghha meta kull wahda
tkun telliefa fxi punt tal-kawza. Fic-¢irkostanzi, billi s-sehem i
ghandu jithallas mill-konvenuta Debono Portanier ma jistax jinbidel,
il-gorti sejra tordna li I-ispejjez tal-ewwel grad jingasmu billi kull parti
— |-attri¢i, I-Avukat tal-Istat u I-konvenuta Debono Portanier — thallas

sehem wiehed minn tlieta (/3) kull wahda.

Ghal dawn ir-ragunijiet il-qorti tichad l-appell tal-attri¢i; ma tqgisx I-
aggravju tal-appell inc¢identali relativ ghar-rimedju ta’ Zzgumbrament,
u tilga’ dak relativ ghall-ispejjez. Ghalhekk tirriforma s-sentenza

appellata:

I.  tikkonfermaha fejn sabet ksur tal-jedd tal-attrici mhares tant |-

art. 1 tal-Ewwel Protokoll;

ii. tikkonfermaha fejn ma sabitx ksur tal-jeddijiet I-ohra invokati
mill-attrici;

iii.  tikkonfermaha fejn ikkundannat lill-Avukat tal-Istat ihallas lill-

attrici kumpens ta’ ghoxrin elf euro (€20,000) bhala danni

materjali u morali;

iv. tikkonfermaha — ghax ma sarx appell dwar hekk mill-parti
interessata — fejn ordnat I-izgumbrament tal-konvenuta Debono

Portanier;

Vi.

thassarha fejn ikkundannat lill-Avukat tal-Istat ihallas zewg
ishma minn tlieta (%3) tal-ispejjez tal-ewwel grad u tordna,
minflok, illi I-Avukat tal-Istat u l-attrici jhallsu sehem wiehed

minn tlieta (*/3) kull wiehed u wahda;

tikkonfermaha — ghax ma sarx appell dwar hekk mill-parti
interessata — fejn ikkundannat lill-konvenuta Debono Portanier

thallas is-sehem I-iehor minn tlieta (Y/3).

22. L-ispejjez tal-appell tal-attri¢i thallashom [-attrici; I-ispejjez tal-appell

inCidentali tal-Avukat tal-Istat jingasmu bin-nofs (¥2) bejn I-attri¢i u I-

Avukat tal-Istat.

Mark Chetcuti
President

Giannino Caruana Demajo Anthony Ellul
Imhallef Imhallef

Deputat Registratur

